( Образец ПП……)

До: Царинска Управа оддел за информации од јавен карактер
                                                          Б А Р А Њ Е      

                      ЗА ПРИСТАП ДО ИНФОРМАЦИИ ОД ЈАВЕН КАРАКТЕР

        Од:   

 Врз основа на член 4 и член 12 од Законот за слободен пристап до информации од јавен карактер (Службен весник на Република Северна Македонија број 101/2019), од Имателот ја барам следната информација од јавен карактер:

-Доставување на записници за резултати од лабараториски анализи кои Царинска управа ги направила во периодот од 01.01.2015 до 01.08.2021 година на нафтените продукти: мазут, лесно масло за горење, моторен бензин и дизелско гориво, како и царинските декларациите за истиот период.

Начин на кој Барателот сака да се запознае со содржината на бараната информација:

- а) увид

- б) препис

- в) фотокопија

- г) електронски запис

- д) друго _____________________________________

           (се наведува бараниот начин, со заокружување)

Начин на доставување на информацијата:

- а) по пошта

- б) телефон

- в) факс

- г) е-маил
- д) друго _____________________________________

           (се наведува бараниот начин, со заокружување)

Правна поука: Барателот не е должен да го образложи барањето, но е потребно да наведе дека се работи за Барање за слободен пристап до информација од јавен карактер.
Скопје, 23.08.2021 година    
                                                                                                     Потпис
Врз основа на член 10 од Законот за Царинската управа („Службен весник на РМ“, бр.46/04…248/18) и член 20 став 1 од Законот за слободен пристап до информации од јавен карактер („Службен весник на РМ“, број 13/06...101/2019), во постапка за остварување на право на слободен пристап до информации што се води по Барање за пристап до информации од јавен карактер поднесено од барателот                                          од Скопје, имателот на информации Министерство за финансии - Царинска управа на Република Северна Македонија,  донесе:
                                                         Р Е Ш Е Н И Е

1. Се ОДОБРУВА барањето за пристап до информации од јавен карактер на лицето                                                             од Скопје за доставување на записници за резултати од лабараториски анализи кои Царинска управа ги направила во периодот од 01.01.2015 до 01.08.2021 година на нафтените продукти: мазут, лесно масло за горење, моторен бензин и дизелско гориво, како и царинските декларациите за истиот период.

2. Од доставеното барање за пристап до информации од јавен карактер се утврди дека давањето на бараната информација не претставува повреда на обврската за чување на службена тајна и дека објавувањето на бараната информација во електронски запис/електронски медиум нема да предизвика повреда на заштитениот интерес.

3. Ова решение влегува во сила со денот на донесувањето.
                                                 О Б Р А З Л О Ж Е Н И Е

На ден 23.08.2021 година до Царинската управа на Република Северна Македонија  како имател на информација од јавен карактер преку електронска пошта доставено е барање од  лицето                                   од Скопје.

Со Барањето е побарано да се достават записници за резултати од лабараториски анализи кои Царинска управа ги направила во периодот од 01.01.2015 до 01.08.2021 година на нафтените продукти: мазут, лесно масло за горење, моторен бензин и дизелско гориво, како и царинските декларациите за истиот период.

Царинската управа на Република Северна Македонија како имател на информации го разгледа барањето и донесе решение бр.27-051588/21-0007 на 02.09.2021 година со кое го одби барањето, бидејќи и утврди дека врз основа на член 16 од Царинскиот закон  (“Службен весник на РМ”бр.39/05...23/16) овие информации не претставуваат информации од јавен карактер.

Барателот на информацијата                                           од Скопје до Агенцијата за заштита  на правото за слободен пристап до информации од јавен карактер поднесе жалба на решението бр.27-051588/21-0007 на 02.09.2021 година.

Агенцијата за заштита на правото за слободен пристап до информации од јавен карактер  со решението бр. 08-705 од 07.10.2021 година ја уважила жалбата  и го поништила Решението бр.27-051588/21-0007 на 02.09.2021 година на Царинската управа на Република Северна Македонија и предметот го враќа на повторно одлучување.

Царинската управа на Република Северна Македонија како имател на информации во повторна постапка го разгледа барањето, при што утврди дека бараната информација не спаѓа под исклучоците од правото за слободен пристап до информации од јавен карактер предвидени во член 6, став, 1 точка 3 од ЗСПИЈК и дека овозможувањето пристап до информацијата исто така не претставува повреда на обврската за чување на службена тајна согласно член 16 од Царинскиот закон (“Службен весник на РМ”бр.39/05...23/16), а нејзиното објавување нема да предизвика повреда на заштитениот интерес.

Постапувајќи по одредбите од Законот за слободен пристап до информации од јавен карактер и напаствијата од Решението на Агенцијата за заштита на правото за слободен пристап до информации од јавен карактер, Царинската управа на Република Северна Македонија ги достави бараните информации до барателот во форма на електронски записи (компакт дискови) односно ги достави записниците за резултатите од лабараториски анализи кои Царинска управа ги направила во периодот од 01.01.2015 до 01.08.2021 година на нафтените продукти: мазут, лесно масло за горење, моторен бензин и дизелско гориво, како и царинските декларациите за истиот период.

Со оглед на наведеното, се одлучи како во диспозитивот на решението.

Упатство за правно средство:

Барателот има право на жалба до Агенцијата за заштита  на правото за слободен пристап до информации од јавен карактер, во рок од 15 дена од приемот на решението. 








       Директор, 

Бр. 27-                   /21-0014

Скопје,                        г.

Доставено во оригинал до:

-                                  ,  Скопје.

·  Архива,

· Предмет.

